
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

1. <<Հայաստանի Հանրապետության 2012 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի <<Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին>> N 1919-Ն որոշման NN 5, 11 և 12 հավելվածներում կատարել փոփոխություններ ու լրացումներ` համաձայն  NN 1, 2, 3, 4 և 5 հավելվածների:

2. Հայաստանի Հանրապետության քաղաքաշինության նախարարին` սույն որոշման «Չարենցավանի Մ. Մաշտոցի անվան ավագ դպրոց» պետական ոչ առևտրային կազմակերպության շենքի տանիքի վերանորոգման աշխատանքների նախագծային առա​ջադրանքները կազ​մել և նախագծանախահաշվային փաստաթղթերը պատվիրել` վերա​նո​րոգման աշխատանքների նախահաշվային արժեքը նա​խա​տե​սելով մինչև 7500.0 հազար դրամ:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

2011 թվականի հունիսի 2-ին պտտահողմի պատճառով վնասվել է ՀՀ Կոտայքի մարզի «Չարենցավանի Մ. Մաշտոցի անվան ավագ դպրոց» ՊՈԱԿ-ի տանիքը: Խախտվել ու թուլացել են տանիքի ծածկի և  կոնստրուկցիաների միացման հանգույցները, վտանգ կա, որ ուժեղ քամիների դեպքում ծածկը ամբողջովին կպոկվի: Բացի դա, հանգույցների խախտման ու թուլացման հետևանքով ջրհորդաններից անձրևաջրերը և ձյան հալոցքաջրերը թափանցում են շենքի վերջին հարկի տարածք՝ վնասելով վերջերս կատարած հիմնանորոգումը և աստիճանաբար քայքայելով կրող կոնստրուկցիաները: 
Կարգավորման նպատակը և բնույթը.

«Չարենցավանի Մ. Մաշտոցի անվան ավագ դպրոց» ՊՈԱԿ-ի ուսումնական գործընթացը բնականոն կազմակերպելու նպատակով անհրաժեշտ է կատարել դպրոցի տանիքը ամրացնելու և վերանորոգելու աշխատանքներ: Առաջարկվում է ՀՀ 2012 թ. պետական բյուջեի 09.06.01. «20. Ջավախքի դպրոցներին գույքի տրամադրում» ծրագրի` մրցույթի արդյունքում տնտեսված միջոցներից 8000.0 հազար դրամ (այդ թվում` 500 հազ դրամ նախագծանախահաշվային փաստաթղթերի պատրաստման համար) տրամադրել դպրոցի տանիքի վերանորոգման նպատակով:
 Նախագծի մշակման գործընթացում ներգրավված ինստիտուտները և անձինք.

      ՀՀ կրթության և գիտության նախարարության աշխատակիցները: 

      Իրավական ակտի կիրարկման դեպքում ակնկալվող արդյունքը.

  Իրավական ակտի կիրարկման դեպքում նախատեսվում է Հայաստանի Հանրապետության 2012 թվականի պետական բյուջեում վերաբաշխում կատարելու միջոցով Հայաստանի Հանրապետության քաղաքաշինության նախարարությանը հատկացնել 8000.0 հազար դրամ: Նշված գումարը կտրամադրվի «Չարենցավանի Մ. Մաշտոցի անվան ավագ դպրոց» ՊՈԱԿ-ի շենքի տանիքի վերանորոգման աշխատանքներն իրականացնելու նպատակով:

   Արդյունքում Չարենցավանի Մ. Մաշտոցի անվան ավագ դպրոցի երեխաների համար կստեղծվի ուսումնական պրոցեսի բնականոն կազմակերպման համար անհրաժեշտ պայմաններ:  

Արմեն Աշոտյան
Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ ու լրացումներ կատարելու մասին>>  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:
3. Այլ տեղեկություններ.

     Չկան:






















































































































































